
It is with profound pleasure that we celebrate the launch of the inaugural edition of “Inou Dengah
UiTM Mukah?”. ‘Inou dengah, ’ which translates to ‘what is up’, brings you essential news and
updates about the UiTM Mukah Campus. The unique combination with the Melanau terminology
‘inou dengah’ is significantly related to the concept of connectedness that we forge with the local
community.

As the new Editor-in-Chief and on behalf of the Editorial Team, I would like to extend a warm
welcome to the readers. With your support as readers, I see bright prospects for this Inou Dengah to
serve the UiTM community better. I take this opportunity to thank our authors, editors, and all who
have volunteered to contribute to the success of this inaugural publication. I close this message by
inviting everyone to submit your articles. We hope to hear from you soon.

Pusat Penyelidikan Melanau (PMM) UiTM Cawangan
Sarawak, Kampus Mukah dengan kerjasama Persatuan
Melanau Mukah (PMM) telah menganjurkan program
Seminar Negeri Tua Melanau Siri 1 yang telah diadakan
pada 28 Mac 2022 di Kingwood Hotel Mukah. Bagi Siri
pertama seminar Melanau diadakan khas untuk peserta-
peserta yang terdiri daripada seramai 30 orang
pemimpin-pemimpin tempatan sperti ketua-ketua
kampung dan pegnhulu dan tokoh-tokoh berkaitan
pemiliharaan warisan Melanau bagi kawasan Mukah.
Sementara itu, Seminar Siri 2 pula telah diadakan pada 26
Julai 2022 di Dewan Kuliah Tellian, UiTM Mukah juga
telah menghimpunkan pemimpin-pemimpin tempatan
dari Kawasan Balingian. Kedua-dua siri seminar tersebut
telah dirasmikan oleh YB Abdul Yakub Bin Haji Arbi, ADUN
N58, Balingian merangkap Pengerusi Persatuan Melanau
Mukah (PMM). Dalam ucapan perasmiannya, beliau
menyokong penuh usaha Pusat Penyelidikan Melanau,
UiTM Kampus Mukah dan Persatuan Melanau Mukah
untuk meneruskan siri-siri jelajah Seminar Negeri Tua
Melanau yang berikutnya di Oya, Dalat, Igan, Balingian,
Belawai, Tanjung Manis dan juga Daro. Beliau turut
berharap usaha ini akan berjaya membongkar khazanah-
khazanah silam Melanau seperti penemuan artifak,
salasilah, manuskrip dan pelbagai bahan yang mempunyai
nilai sejarah seterusnya memberi naratif baharu kepada
sejarah kaum Melanau yang amat disegani suatu ketika
dahulu terutamanya kepada generasi-generasi akan
datang.

Di samping itu, program juga turut dihadiri oleh
Profesor. Madya Dr. Saimi Bujang, Penolong Rektor, UiTM
Cawangan Sarawak, Kampus Mukah yang telah
memberikan ucapan aluan dan pembentangan berkenaan
dengan negeri tua Melanau. Selain daripada itu, turut
meluangkan masa menghadiri seminar tersebut ialah
Encik Shafrie Bin Saili, pemangku residen bahagian
Mukah, Encik Peleadzman Anak Ahip, pemangku pegawai
daerah Mukah, Tuan Haji Kadir Bin Haji Jamil, Walikota,
Majlis Daerah Dalat dan Mukah (MDDM), Tuan Hj. Mohd.
Jali Bin Kawi, pemanca daerah Mukah dan Encik Pengiran
Saifudzin Bin Pengiran Mahtar, Pegawai Eksekutif Kanan
UiTM Cawangan Sarawak, Kampus Mukah merangkap
timbalan ketua Pusat Penyelidikan Melanau, UiTM
Cawangan Sarawak, Kampus Mukah.

Dalam ucapan aluan dan sesi pembentangan
negeri tua Melanau Siri 1 dan Siri 2, Prof. Madya Dr. Saimi
Bujang memaklumkan bahawa terdapat khazanah-
khazanah sejarah negeri-negeri tua lain di Sarawak yang
belum diterokai sepenuhnya sebelum kedatangan
penjajah James Brooke pada tahun 1841, sedangkan
kewujudan negeri-negeri tua Sarawak telah dibuktikan
melalui Catatan China, Kekawin Negarakertagama, peta-
peta lama Borneo, naskah-naskah Kesultanan Brunei,
catatan James Brooke, catatan Charles Brooke, catatan
pegawai-pegawai James Brooke dan lain-lain lagi

Seminar PPM Siri 1

NEGERI TUA MELANAU

Disediakan oleh: Yahutazi Chik, Suffina Long & Mohamad Musa Bohari

Menurutnya lagi, dalam catatan manuskrip tersebut
dengan jelas menyatakan kewujudan beberapa negeri-
negeri tua Sarawak termasuklah negeri Melanau, negeri
Rejang, negeri Oya dan negeri Igan. Oleh itu, sebagai
satu-satunya universiti awam yang terdapat di Mukah,
UiTM Cawangan Sarawak, Kampus Mukah telah
mengambil insentif untuk menubuhkan Pusat
Penyelidikan Melanau (PPM) yang akan memfokuskan
kepada tiga aspek utama, iaitu; menjadi pusat
penyelidikan Melanau terkemuka, sebagai pusat
dokumentasi dan maklumat Melanau dan sebagai pusat
pameran Melanau.

Selain sesi pembentangan oleh Prof. Madya Dr.
Saimi Bin Bujang, program turut melibatkan sesi dialog
dan perkongsian pandangan dan idea bersama para
peserta yang terdiri daripada pemimpin tempatan dan
pengkaji sejarah Melanau. Diantara mereka yang
mengambil bahagian dalam sesi dialog tersebut adalah
Encik Tommy Black Mark Lang, pemilik Muzium Mini
Sapan Puloh dan beberapa pempimpin tempatan yang
lain yang telah memberikan pandangan mengenai
beberapa sejarah Melanau. Program berakhir dengan
persetujuan untuk pihak Pusat Penyelidikan Melanau
UiTM Kampus Mukah untuk mengadakan perbincangan
lebih mendalam bersama para pemimpin tempatan dan
pengkaji sejarah Melanau yang lain mengenai beberapa
bahan artifak dan bukti sejarah yang lain yang akan
membongkar sejarah negeri tua Melanau dengan lebih
mendalam.

“…memberi naratif baharu kepada
sejarah kaum Melanau yang amat

disegani suatu ketika dahulu…”


